











Zena pasivno sjedi u prvom, dok dva muskarca aktivno rade u
drugom planu. Ova fotografija je objavljena u The International
Herald Tribune 28. augusta 2012. i tipi¢na je za izvjeStavanje
o sukobu. Ni Zena ni muskarci na fotografiji nisu intervjuirani
u ¢lanku.

izvjeStavanju o sukobu, to nas navodi na zakljuc¢ak da
su zene po prirodi pasivne, dok se muskarci pojavljuju
kao borci, politi¢ari ili stru¢njaci, aktivni i autoritativni.

Naravno, i Zene stradaju u oruzanim sukobima i o tome
javnost mora biti obavijeStena. Medutim, kada se Zene
u aktivnim ulogama hraniteljica porodice, aktivistica i
borkinja degradiraju u drugi plan, zaboravljamo &injenicu
da su i Zene aktivne agentice promjene na koje sukob
uti¢e i koje uti¢u na ishod sukoba.

Takoder je vazno priznati da Zene nisu uvijek ‘dobre
agentice’. Za pravi¢nu i sveobuhvatnu reprezentaciju
sukoba, vazno je da mediji predstave i zene koje odstu-
paju od norme ‘dobre Zene'.

Postoje brojni drugi stereotipi u drustvu, mnogi
povezani sa rasom, religijom, klasom i seksualnos$cu.
Mirovno novinarstvo ih propituje i nastoji otkloniti sve
stereotipe u izvjeStavanju o sukobu, jer nam stereotipi
samo govore $ta je to Sto bi moglo biti razli¢ito kod
drugih ljudi. Stereotipi navode na pretpostavku da se
drugi uvijek pona8aju na odreden nacin i da se nikada
ne mijenjaju. Ova vrsta predrasuda ¢esto vodi do sukoba
i moze ¢ak i doprinijeti opravdavanju nasilja.

Globalni projekat medijskog monitoringa je primijetio da
kada se prikazuju mocne Zene i politi¢arke, ¢esto su ti prikazi
drugaciji od prikaza muskaraca. Dok se muski politi¢ari ¢esto
pojavljuju sami u krupnom planu ili kako stoje sami na podiju
uzdignutom iznad mase ljudi, politicarke se ¢esto prikazuju
kao orodeni subjekti koji se oslanjaju na muskarce. Na prim-
jer, njemacka kancelarka Angela Merkel se ¢esto pojavljuje
u pratnji muskih politicara ili sa muskim svjetskim vodama,
poput bivSeg francuskog predsjednika Nicolasa Sarkozya.
Ova je slika objavljena u The International Herald Tribune 9.
decembra 2011. godine.

Nekoliko rijecCi o fotografijama

Slike i tekstovi su podjednako vazni za ukupan utisak o
vijestima. Prema Globalnom projektu medijskog monitor-
inga iz 2010. godine, postoji velika razlika u tome kako se
predstavljaju Zene, a kako muskarci. Dok se muskarcima,
uglavnom, na fotografijama predstavlja glava ili potpuno
obuceno tijelo, Zenska tijela se ¢eSce fotografiraju, i to, u
razli¢itim situacijama gdje nose manje odjece.

U mnogim slucajevima, slike i naslovi o Zenama u
vijestima podrzavaju niz stereotipa. Cesto se Zene na
fotografijama stavljaju pored seksualiziranih naslova koji
s njima nemaju veze.

Monitoring Svedskih medija koji je provela Kvinna
till Kvinna pokazao je da se Zene rijetko pojavljuju na
slikama iz oruzanih sukoba. Globalni projekat medijskog
monitoringa navodi da, kada se Zene pojave na fotografi-
jama iz oruzanog sukoba, ¢esto su bezimene i izgledaju
pasivno, ili se nalaze u drugom planu gdje obraduju
zemlju ili obavljaju ku¢anske poslove. Nasuprot tome,
slike muskaraca pokazuju aktivne li¢nosti, angazirane u
svim vrstama aktivnosti, od oruzanih borbi do politi¢kih
debata.



Master tehnike potiskivanja

Mirovno novinarstvo i feministicka
teorija se oslanjaju na analize struk-
tura mo¢i. Kada se opc¢enito analiziraju
mediji kojima dominiraju muskarci, a
posebice izvjestavanje o sukobu, moze
se zakljuciti da su zene i aktivistice
koje se bore za zenska prava, ljud-
ska prava i mir subjekti potiskivanja.
‘Master tehnike potiskivanja’ koje je
ustanovila norveska profesorica soci-
jalne psihologije Berit As lako se mogu
prilagoditi tradicionalnom izvjeStavanju
o sukobima:

1. Prvo, mediji ¢ine zene nevidljivim,
jer se rijetko pojavljuju kao subjekti
u vijestima, a ¢ak rjede kao agentice
promjene. Isto tako se mirovni pokreti
i aktivistice za zenska ljudska prava
ignoriranjem ¢ine nevidljivim i margin-
aliziranim.

2. Mediji ¢esto ismijavaju zene. Jedan
primjer je da se one c¢esto prikazuju
sa nerelevantnim komentarima koji se
odnose na njihovo oblacenje ili izgled.
Drugi primjer je fokus na privatni zivot
Zzena, a ne na njihove profesionalne
uloge. Prema Globalnom projektu medi-
jskog monitoringa Zene kao subjekti u
vijestima se identificiraju prema svom
porodi¢nom statusu cCetiri puta ¢esce
nego muskarci.

3. Jedan od nacina upotrebe moci je
zadrzavanje informacija. Kada mediji

Jos jedan ilustrativan primjer je intervju sa pet mirovnih aktiv-
istica u Svedskom listu Sydsvenskan objavljen u oktobru 2010.
godine. Zene su prikazane kao snazne, politi¢ki aktivne, §to
je poprilicno neobi¢no u medijima. Pored toga, postavljena
su im pitanja o licnim iskustvima, kao i o sukobima u kojima
Zive. Medutim, za fotografiju u ¢lanku, zamoljene su da Setaju
drZzeci se pod ruku. Ova slika pet Zena koje se smiju odise
toplinom, drugarstvom i nadom. Jasno je da Zele da saraduju,
§to je, naravno, pozitivna stvar. Ali da li ova fotografija poka-
zuje snagu, ozbiljnost i kapacitet da donesu promjene? Da li bi
ovako bili predstavljeni mirovni aktivisti — muskarci?

ne predstave informacije o situaci-
jama u kojima se zene nalaze ili kada
ne uklju¢e informacije koje su dobili
od Zena na isti nac¢in kao one koje su
dobili od muskaraca, to utice na nas
pogled na drustvo i politicko donosenje
odluka. Isto vrijedi i kada govorimo o
medijskom izvjestavanju o mirovnim
inicijativama i mirovnim pokretima.

4. Mo¢ se moze primjenjivati i putem
tehnike dvostrukog vezivanja. Prvo se
Zzene optuze da se ne bore za sebe, a
kada to poc¢nu raditi, optuzuje ih se
da nisu zenstvene, da su loSe majke
i supruge itd. Za razliku od aktivista,
aktivistice se uvijek optuzuju za nesto
$to je povezano sa njihovim rodom. Na
primjer, u Srbiji se organizacija Zene u
crnom, koja promovira mir i nezavisnost
Kosova, u medijima optuzuje za pros-
tituciju i lezbejstvo.

5. Mediji zene okrivljavaju i postiduju.
Kada zena prezivi seksualno uznemira-
vanje ili silovanje, drustvo i mediji se
bave njenim ponasanjem i komentiraju
kako je bila obucena, kao da je ona
kriva za silovanje.

6. Zene se takoder obijektificiraju. Cesto
u ¢lancima o trgovini ljudima nema slika
muskaraca, ali ima seksualiziranih slika
Zena koje s tim ¢lankom nemaju nikakve
veze.

Sta zasluzuje
objavljivanje?

Rezultati Globalnog projekta medijskog
monitoringa i studije koju je provela Kvinna
till Kvinna idu u istom smijeru. Zene i civilno
drustvo se ne smatraju vrijednim obijavljivanja,
a nema velike zainteresiranosti medu novina-
rima/kama da izvjeStavaju o mirnim rjesSenjima
sukoba.

Sta onda mediji definiraju i vrednuju kao vijest? Kako
Jake Lynch i Annabel McGoldrick navode u svojoj knjizi
Peace Journalism, vijesti se bave promjenama, nec¢im
novim. Naravno, nasilje moze biti izvor znac¢ajnih prom-
jena. Ali i zena koja sjedi i nenasilno protestuje i druge
grupe koje rade za mir takoder mogu donijeti promjene.

Druga glavna karakteristika tradicionalnog izvje-
Stavanja o sukobu je fokus na vidljivu $tetu i destrukciju,
dok Steta po mentalno zdravlje, strukturu i kulturu ostaje
nevidljiva, iako i to predstavlja vijest.

Trazeéi novi ugao, alternativni prikaz ili uvid, mirovno
novinarstvo moze pomoci u preoblikovanju sukoba i
otvaranju novih rjeSenja. Nadalje, kada mediji izvjeStavaju
o nenasilnim mirovnim inicijativama, neminovno je da se
one time ojacCavaju, tako §to se javnosti pokazuje da pos-
toje rjeSenja i izlazi koji ne predstavljaju nasilje. Naprotiv,
biranjem da se ne izvjeStava o mirovnim inicijativama,
mediji ih obeshrabruju.

Ovo se jednako odnosi na Zenske glasove u medijima.
Prema rije¢ima Inne Michaeli, ¢lanice izraelske organi-
zacije Koalicija Zzena za mir: “Novinari/ke biraju stranu,
stranu modi, ¢ime nas marginaliziraju. Kazu da nema
Zena na kljuénim pozicijama, ali ako budu razgovarali s
nama, mi ¢emo postati vazne.”






